
Quiero dende equi saludar a toles ciudadanes y ciudadanos de Xixén y convidavos a que
vos afayéis nesti #Restol@andoPelaRede (Pallabreru de la Informética) y vos somorguéis nél.

Dende la Oficina de Normalizacién Llingiiistica -y dende esta Conceyalia de Cultura-
somos conscientes de qu’una parte basica del trabayu pola dignificacion social del asturianu
pasa por averalu a les distintes estayes de la sociedd, por usalu con normalida en tolos
ambitos: anguafio vivimos arrodiaes y arrodiaos de pantalles; la pandemia obligénos a
decatanos de que podemos facer una montonera de coses con un ordenador, una tableta o
un teléfonu movil (mercar, teletrabayar, consumir productos culturales, facer tramites coles
alministraciones, tar al dia de lo qu’asocede nel mundu o tener mas cerca a les persones
que queremos, por poner dalgunos exemplos).

Sabemos que pa delles persones, sobre too pa les de mas eda, ye dificil movese nesti
mundu d'aparatos interconectaos, novedaes casi diaries, noticies falses y videos virales,
cables per dayuri y palabres que naide nun-yos esplica: poro, queremos ufierta-yos una
ferramienta pa que sepan qué ye qué nesto de la informatica, Internet, les redes sociales
o les apps moviles.

Pa la xente méas mozo, lo dixital ye dalgo colo que trabayen davezu. Sicasi, seguramente
nun conozan cémo entamo, pali pali, a usase |'asturianu nos distintos programes
informaticos o cuéles foron les primeres paxines web nel nuestru idioma.

Pa poner el ramu, la publicacién incldi una guia d'aplicaciones y programes n’asturianu con
una esplicacién cenciella de catna.

Amaés, nel Plan de Normalizacién 2020/2023 recuéyense midies al rodiu de les teunoloxies
de la informacién y la comunicacién: “Ellaborar una publicacién de terminoloxia n’asturianu
aplicable a les nueves teunoloxies pa esparder entre les y los profesionales del mundu de

la informatica” (midida 92) y “Ellaborar una guia de materiales y aplicaciones informatiques
esistentes n‘asturianu pa difundir ente les asociaciones y coleutivos sociales del Conceyu”
(midida 93): queremos contribuyir al so complimientu editando esti cartafueyu.

Esta ye una ocasion perbona pa que |'asturianu tea presente, adulces, nos acontecimientos
de la era dixital, pa que seya tendencia, pa prender el botén de los aparatos electrénicos y
calcar nel enllaz de la modernidé que, xunto col prestixu social y la estima ye lo que precisa
pa caltenese ente les llinglies vives d'Europa.

#Prestosura
#Deprender
#InformaticaN’ast

Manuel Angel Vallina Rodriguez
Conceyal de Cultura del Conceyu de Xixon




Mas de venticinco anos depués de
[apaicion del primer conteniu web
nasturianu, la presencia del idioma
ninternet y nes teunoloxies nueves
ta afitada. L'asturianu, magar la so
minorizacion, tien una presencia
reconocida y reconocible en distintos
espacios de la rede. Pero ello nun
paso porque si. Ye frutu del trabayu
de muncha xente que. de distintes
maneres, permitio llegar a esta situacion.

A lo primero. dende I'dmbitu universitariu,
apaecieron les primeres comunicaciones
nasturianu y ensiguida munches
persones a titulu individual, grupos o
empreses afrontaron laparente falta

de rentabilida economica de producir
conteniu nuna llingua minorizada y
ficieron posible quel conxuntu de la

rede primero (de manera indiscutible)

y les grandes multinacionales depués,
con mayor escepticismu pero con pasos
importantes. reconocieren la comunidd
llinguistica d'asturfalantes como una
comunidd bien viva y dindmica, dalgo
que ye fundamental pa la so
sobrevivencia.

El crecimientu de conteniu n'otres

llingUes diferentes del inglés. diinterfaces
dusuariu y de nomes de dominiu va crear
una Internet mas local y va facilitar la
espresion electronica dotres identidaes
culturales y. nultima instancia. un nivel
mas pa l'autoespresion de la llingua y la
cultura asturiana nel escenariu mundial.

El mundu dixital ye una oportunida

y un retu pa esparder y caltener el
patrimoniu cultural y llinglisticu asturianu.
La interaicion ente les persones y la
teunoloxia ta entrando nuna fase nueva
y. poro. han desenvolvese estratexes de
normalizacion dixital que permitan llevar
alantre esa interaicion de la manera mas
accesible y natural posible.

El nuestru patrimoniu. como patrimoniu
global que ye, ha de tar a disposicion
de tola humanida si queremos evitar la
estincion dixital. Nesti sen, nun hemos
escaecer el conociu como patrimoniu
dixital que. acordies cola ‘Carta de

la UNESCO sobre'l caltenimientu del
patrimoniu dixital” son toos aquellos
productos que nun esisten n'otru formatu
que nun seya lelectronicu.

INTRODUCCION

¢Sabemos cudla ye la primer web
nasturianu? &Y el primer programa
informaticu na nuestra llingua®?
Munchos d'estos recursos de manera
induldable son dignos de proteicion

pa les xeneraciones actuales y futures
independientemente de la llingua que
falen ol llugar del mundu dendel que
se coneuten y con esti cartafueyu
pretendemos facilitar esi conocimientu.

Esta cronoloxia nun quier ser una historia quafonde en tolos datos
venceyaos cola presencia de la llingua asturiana nel ambitu de les
teunoloxies nueves, sinobn consenar namas los pasos mas destacaos
qua lo llargo de los anos percorrio| nuestru idioma en distintes
estayes: dende la Universida. a les primeres paxines webs, medios de
comunicacion, aplicaciones y inclusive nel mundu de los videoxuegos.

Too ello siempre de la mano duna comunidda viva de persones
enfotaes en visibilizalo, dempreses con compromisu llingisticu y de
distintes instituciones qu'apostaron por ello con una vision de futuru
impensable daquella.

Guei, ensin esos primeros pasos, l'asturianu malpenes tendria
presencia nes TIC y sedria una llingua menos rica y accesible.

Dos anos depués de que’l Centru
Européu pa la Investigacion
Nuclear (CERN) abriera Internet al
usu publicu -el 30 d'abril de 1993-,
I'asturianu ya taba presente na
rede.

Na Universida d'Uviéu, los
profesores Xelu Neira, Oscar
Fernandez Sierra y Jorge Feito,
incluyien na web de la institucion
académica (una de les poques
paxines asturianes daquella), Alitar
Asturies -informacién de tou tipu
n‘asturianu del suplementu

d'El Comercio-.

Na revista n'asturianu XyZ ya
s'espublizara un articulu falando
de la Rede y una llista de corréu

billingle, Astur-list, sirvia de via de

comunicacién pa la rellacién de la
pequefia comunida asturiana que
navegaba per Internet naquellos
anos.

En febreru d'esti afiu, un grupu

de persones encabezaes pol
profesor universitariu José Antonio
Corrales crea’l grupu de noticies
soc.culture.asturies, que llogra
visibilizar nestos primeros momentos
I'asturianu de manera bultable.

D’otra manera, a finales d'esi
mesmu afu apaecen les primeres
webs en llingua asturiana: Espaciu
y Tiempu (més tarde la conocida
Asturies.com) y el mediu de
comunicacion Asturnews.

Apaez el primer cursu online
d'asturianu y créase tamién una
pequefia base de datos d'autores
historicos asturianos con biografia y
fragmentos de les sos obres.

Surden sitios webs, nomaos
"fueyes” como la del Conceyu pol
Estudiu y Proteicion de la Llingua
Asturiana (CEPLA), “La fueya del
bable” o “La Fueya d'Asturies” del
PAS.

El portal Asturies Méaxica, pela
so parte, ufre informacién sobre
la mitoloxia asturiana tamién
n'asturianu.

Anque dificiles de datar, nestos
afios surden iniciatives particulares
que creen versiones non oficiales
de xuegos simples y reconocibles
como’l "Guetamines” o "L'aforcau”
de Marcos Costales.

En febreru d'esti afiu I'’Academia
de la Llingua Asturiana echa a
andar la so paxina web propia con
informacién sobre los sos cursos,
indiz de publicaciones, anuncies y
contactu per corréu electrénicu.

El Conceyu de Xixén conviértese
nel primer Conceyu n‘incorporar
I'asturianu a la so paxina web.

La Fundacién Belenos entama’l
primer cursu en llinia n"asturianu
sobre cultura asturiana emplegando
pa ello’l soporte web y el corréu
electrénicu.

La Encuesta Xeneral de Medios
cifra nun 8'4% el nimberu
d’Internautes ente la poblacion
asturiana. Sicasf I'esporpolle del
asturianu na rede esti afiu ye
significativu, llegando a crease
una campafia pa pidir a Microsoft
que los sos sistemes operativos
tean tamién n’asturianu.

Natura programes Xixén
desenvuelve versiones nueves y
actualizaciones de videoxuegos
cenciellos como L'’Aforcau (que
llega ya a les 1000 frases), un
calendariu imprentable y utilidaes
pa MS-DOS.

Entidaes sociales, culturales y
politiques, como la Fundacién
Nueva Asturies o'l grupu Llan de
Cubel creen les sos péaxines web y
apaecen medios dixitales nuevos
como Penes Dixital, Portal Rock
Astur y Les Noticies; amas del

primer diccionariu online
d'asturianu (primero en version
web y posteriormente con
programa executable en
Windows 95).

Surde ULOS? el primer buscador
de conteniu de webs asturianes
con nome y version n'asturianu.

D’otra miente, OIlé, Un de los
buscadores mas usaos n'Espafia
inclii el "bable” ente les sos
opciones y el mayor buscador de
la démina a nivel internacional,
Yahoo.com, depués de dellos
intentos per parte de la comunida
d'internautes asturianos, inclui
|'asturianu na so base de datos.

Q

El navegador de cédigu abiertu
Mozilla, anguafio méas conociu
como “Firefox”, da soporte al
asturianu al empar qu’'al inglés y a
otres llingles.

Medra la presencia de grupos
asturianos con paxina web
n'asturianu cola presentacion

de Nuberu y Los Berrones,
sumandose asina a la de grupos
como Corquiéu o Dixebra. Tamién
la de coleutivos y entidaes como’l
Coleutivu Manuel Fernandez de
Castro y el Conseyu de la Moceda
o'l Portal InfoXixon.

Radio Sele, Unica radio 100%
n'asturianu, entama la emision
per Internet.

El Conceyu de Llangréu conviértese
nel primeru en llevar la eleicién de
la llingua asturiana a la portada de
la web.

={0J0R

El 27 de xineru ponse a la venta
I'lguador de la Llingua Asturiana
(desarrolladu pola empresa Araz
pa |’Academia de la Llingua):

ye'l primer correutor ortograficu
informéticu de la historia pal
asturianu. La so base de datos
incldi les mas de 50.000 entraes
del DALIA, conxuga mas de 6.000
verbos, con un total de 4 millones
de pallabres y atendiendo pa

les normes d'apostrofacion y
acentuacion del nuestru idioma.

L'iguador foi amas la primer
aplicacién oficial pal Word de
Microsoft y yera compatible colos
sistemes operativos Windows 98,
XP y 2000.

Xixén ye'l primer conceyu
qu'asturianiza los sos dominios
web y permite |'accesu a la so
paxina dende xixon.es y xixon.info

Xulio Berros publica “El llibru de
Toya”, primer llibru con conteniu
dixital interactivu n'asturianu.

Naz la versién n'asturianu de la
Wikipedia.

N'avientu d’esti afiu incluise
L'lguador nel Catalogu oficial de
Soluciones pa Microsoft Office
tres llegar a un alcuerdu la
compafifa estauxunidense con
Araz y I'ALIA. El programa tuvo
anos en constante desarrollu y
actualizdndose a los sistemes
operativos de Windows y Microsoft
Word 97, 2000, 2002, 2003 y XP.

La Conseyeria d’Educacién publica
un portal col nome de “Puertu
Asturies” nel que se ponen a
disposicién del profesorau distintes
ferramientes y recursos rellacionaos
cola cultura y la llingua asturiana.

El 5 de xineru surde una iniciativa
col oxetivu de buscar apoyos
(publicos y privaos) pa llograr el
dominiu web .ast, una demanda
con cierta tradicién que se venia
solventando ocupando’| dominiu
estranxeru .as.

Ente’l creciente nimberu de
blogues, Asturies.com crea la
Canal Blogues pa esbillalos y
categorizalos y la plataforma de
creacion de blogues, Nireblog,
conviértese na primera en
posibilitar la creacion de los
mesmos n'asturianu.

L'usu del asturianu como via
normalizadora sigue dando pasinos
cola creacion de la paxina de la
Direccién Xeneral de Politica
Llingiiistica, primer serviciu del
Gobiernu d'Asturies con web oficial
y, meses depués, un catalogu dixital
bibliogréficu n'asturianu.

A nivel municipal, el Conceyu de
Llaviana simase a los conceyos con
web n’asturianu.




#Restol@andoPelaRede

CRONOLOXIA

e

2008

2009

Dende la segunda selmana de
xineru'l Diccionariu de I’Academia
de la Llingua Asturiana ta
disponible pa la so consulta na
paxina web.

Publicase la primer version
d’Ubuntu n’asturianu (Unicu sistema
operativu 100% n’asturianu y de
software llibre).

L'asturianu nel &mbitu dixital ye
oxetu d'estudiu, preséntase’l llibru
“Dos visiones asturianes de les
nueves tecnoloxies”, de Xabiel
Garcia Pafieda y Rubén Sanchez
Antuna.

O
O

El 7 d'abril I'’Academia de la
Llingua Asturiana robla un pautu
con Google pal inxerimientu de tol
fondu editorial na llibreria virtual de
Google Books.

N'avientu naz el Coleutivu
d’Internautes pol Asturianu
(CODIPA), que ye una organizacion
formada por usuarios d'Internet
que naglien por navegar pela rede
usando la llingua asturiana.

SoftAstur completa la traduccion
d'OpenOffice, primer suite
ofimatica n'asturianu.

Los blogueros axuntense pa
escoyer, per primer vez, el meyor
blogue n'asturianu.

El conociu GPS Tomtom ufre la
posibilida d'incorporar voces
n'asturianu.




={0R0

={ 0}

#Restol@andoPelaRede

CRONOLOKIA

2013

Si nos 90 foi 1999 I'afiu clave pal
esporpolle del asturianu nel &mbitu
dixital, nel sieglu XXI esti afiu
sedrfa’l 2010:

® Empieza a funcionar Eslema,
traductor automaticu al asturianu
credu pola Universida d'Uviéu
creando como base Apertium.

* Dende’l 18 d'avientu de 2009
en prueba en beta privada, los
responsables d’Altuxa abren al
publicu en xeneral el dominiu
ximiélga.me, la primer rede social
n‘asturianu.

e Softastur remata la traduccién
d'Ubuntu al asturianu.

e E| 14 d'abril Bubok, un sistema de
publicacién online baxo demanda,
robla un conveniu de collaboracién
cola Academia de la Llingua
Asturiana. Gracies a él, la editorial
ufre la posibilidd de descargar
obres de I'ALIA que y& nun tan
disponibles nel mercau o obres
d’especial interés filoldxicu.

El coleutivu Softastur ufre’l
Diccionariu, que ye la primer
aplicacion llibre pa moéviles dafechu
n‘asturianu.

IndigenousTweets, paxina web
creada cola intencién de que les 'y
los falantes de llinglies minorizaes
y indixenes puedan tener contautu
al traviés de Twitter, amiesta
I'asturianu.

2012

Splitweet, un serviciu qu'ayuda a
xestionar delles cuentes de Twitter,
permite usar |'asturianu. El nuestru
idioma simase asina a les cuasi 30
llinglies nes que ta disponible’l
xestor.

Minecraft conviértese nel primer
videoxuegu comercial con version
n‘asturianu.

2014

Tres dos afios de trabayu, Softastur
llogra ufiertar la posibilidé d'instalar
Android n'asturianu y, coles
mesmes, el sistema operativu pa
moviles Ubuntu Phone incorpora
esta llingua.

2015

Asturgram, la versién n’asturianu
de Telegram, entra na PlayStore.

L'Aquaris E4.5 Ubuntu Edition
conviértese nel primer mévil
n'asturianu.

3

2019

Softastur asoleya un diccionariu

d'asturianu completu p’Android.

SwiftKey proporciona un teclau
predictivu n’asturianu.

2017

Telegram conviértese na primer
aplicacién de mensaxeria
instantanea d'usu masivu
n'incorporar |'asturianu a la so

version oficial, gracies a SoftAstur.

={0F=40)

uNav conviértese nel primer
navegador GPS 100% n’asturianu
(voz y testu).

L'asturianu entra nel grupu de 65
llinglies del mundu con mas de
100.000 articulos en Wikipedia.

=40k~

L'asturianu abrese camin nel mundu
de los videoxuegos cola traduccion

de Magic Twins, primer videoxuegu

comercial disponible en PCy
consola con versién n'asturianu
y cola creacién de “Tiempu de
lleendes”, primer videoxuegu

credu dafechu nel nuestru idiomay
que tien prevista la so publicacion

pa 2022.

Firefox n'asturianu empieza a tar
disponible pa teléfonos intelixentes.

2018

L'aplicacion StreetComplete
incorpora |'asturianu a les sos
llinglies d'usu. Tratase de la
primera nel nuestru idioma n’usar
la gamificacién, nesti casu pa
completar informacién xeografica
d‘interés al mapa collaborativu
OpenStreetMap.

- u
La xeneralizacion del usu dinternet vieno arreyada al desarrollu de la
informatica y les teunoloxies nueves y. con elles, xeneralizose [usu de =
determinaos términos que, hasta entds, o nun esistien o tenien namas
un significau que depués se vio ampliau. |
Nesti pallabreru preséntense términos n'asturianu, cola so definicion )

correspondiente, buscando siempre averase al usuariu/a mediu/a.

Accesibilida informatica
Nivel nel que cualesquier usuariu o usuaria puede usar un
hardware, un software y/o un serviciu web.

Accesoriu
Dispositivu que complementa a un sistema informéticu y
qu’executa una funcién concreta.

Actualizacién

Version nueva d'un programa, sistema operativu, app,
etc. qu'introduz datos, ferramientes o carauteristiques y/o
soluciona fallos de la version anterior.

Almacenamientu na nube
Serviciu de guardau esternu de datos, manteniu por un
terceru y que los tresfier al traviés d'Internet.

Alministracién electrénica

Modelu d'Alministracion publica qu’usa les teunoloxies de
la informacién y la comunicacion (TIC) pa llevar alantre la so
activida.

Alministrador, -ora
Persona encargada de mantener en funcionamientu un sitiu
web, una péaxina o un grupu en redes sociales.

B =

Almuhadina

Tecla y simbolu que s'identifica con dos rayes

paraleles verticales o inclinaes, cruzaes con dos rayes
paraleles horizontales (#) y que tien distintos usos nes
telecomunicaciones, na programacién y nes redes sociales.

Aniciar sesién
Aiciéon cola que la persona usuaria s'identifica p’acceder a un
sistema o serviciu.

Antivirus
Programa que detecta la presencia de virus nun dispositivu y
los elimina.

Aplicacion
Programa disefidu pa llevar alantre una xera especifica nun
dispositivu.

Asistente de voz
Programa que reconoz comandos de voz y respuende
executando un serviciu.

Avatar
Elementu o representacion gréfica qu'identifica a una
persona usuaria.

Bancu d'imaxenes
Sitiu web onde se pueden mercar o baxar imaxenes.

Bancu de datos
Base de datos.

Bancu de recursos
Sitiu web onde se puede compartir y descargar material pal
deprendizaxe de distintes materies.

Baner
Tipu de publicida nuna péxina web que suel adoptar la forma
d'un gréficu o animacién penriba o al llau del conteniu.

Baxar (descargar)
Copiar datos d'un ordenador remotu a un dispositivu
electrénicu, xeneralmente al traviés d'Internet.

Blog o blogue

Sitiu web nel que, en forma de diariu, se comparten
opiniones y reflexones, permitiendo dacuando que les 'y
los llectores comenten les publicaciones.

Blogueruy, -a
Persona que crea conteniu pa un blog o blogue.

Bloquiar
Impidir qu’un contautu determindu interaicione col nuestru
perfil nuna rede social.

Bloquiase (un dispositivu)
Situacién na que nun dispositivu apaez un error na execucién
o se da una falta de rempuesta a les instrucciones.

Buelga dixital

Actividaes, aiciones, contribuciones y comunicaciones
dixitales rastrexables d'una persona n’Internet o en
dispositivos dixitales.

Busca avanzada
Funcién que permite especificar requisitos adicionales pa
facer una busca n’Internet.

Busca per voz
Teunoloxia que permite emplegar un comandu de voz pa
facer una busca n’Internet.

Brecha dixital

Brecha ente persones, viviendes, empreses y zones
xeogréfiques de diferentes niveles socioeconémicos no
que fai al accesu a les teunoloxies de la informacién y la
comunicacién p'actividaes de diferentes calter.

Camara web
Dispositivu de videu que puede capturar iméaxenes y
tresmitiles al traviés d'Internet.

Captura de pantalla
Imaxe d’un momentu concretu de la pantalla del ordenador,
tableta o teléfonu mévil intelixente.

Carcaxa
Accesoriu que protexe un dispositivu.

Cargador
Dispositivu emplegéu p'alimentar una bateria o pila
recargable.

Cargar

Alimentar una baterfa o pila recargable per aciu d'un
cargador. // Tresferir ficheros d'una memoria auxiliar a la
memoria central d'un ordenador.

Carné dixital
Documentu qu'acreita, de manera electrénica, la identida
d’un usuariu o usuaria. // Carné electrénicu: carné dixital.

Certificau electrénicu
Documentu electrénicu emitiu por una Autorida de
Certificacion qu’identifica a una persona fisica o xuridica.

Chat
Intercambiu de mensaxes de testu o de voz en tiempu real al
traviés d’'una rede informatica.

Cifrar
Convertir los datos d'un dispositivu a un formatu que namas
se puede lleer depués de descifralos introduciendo una clave.

Clave

Signu o combinacién de signos que permite cifrar y descifrar
informacion. // Codigu que permite a la persona usuaria
acceder a un dispositivu, aplicacion o sitiu web.

Clic
Aicion y efeutu de calcar un botdn nel raton d'un ordenador.

Cobertura
Alcance d'una sefal radioeléctrica nun area xeogréfica
determinada.

Cédigu abiertu
Coédigu que ta a llibre disposiciéon pa la so modificacion y
redistribucion.

Cédigu QR
Coédigu de barres bidimensional, que suel usase pa enllazar
con un sitiu web.

Colgase
Bloquiase.

Compartir
Permitir de manera publica o restrinxida qu’otres persones
usuaries accedan a un conteniu en redes sociales.

Compeatibilida
Capacida d'executar un programa determinédu ensin
modificacion nenguna.

Coneutivida
Capacida de realizar una conexén ente dos o méas puntos
d‘una rede.

Configuracién

Modificaciones que fai una persona, ya seya’l fabricante o
I'usuariu/a, pa qu'un programa o un dispositivu presenten
les carauteristiques que mas s'axusten a los sos gustos y
necesidaes.

Consola

Dispositivu electrénicu o informaticu que permite xugar a
videoxuegos a una o delles persones al traviés de dalgun
tipu de mandu.

Convertir
Cambiar datos informéticos d'un formatu a otru.

Copia de segurida
Duplicdu de datos que se fai pa poder recuperalos en casu
de perda o accidente.

Copia tapecida

Funcién que permite que mas d’un destinatariu/a reciba
un corréu electrénicu ensin saber quién son el restu de
destinatarios/es.

Copiar
Duplicar un elementu pa movelu o editalu ensin alteriar
I'orixinal.

Corréu electrénicu
Identificador Unicu cola forma de “usuariu@nomededominiu”
qu’especifica una direccién virtual a la que se puede unviar
el corréu.

Corréu puxarra (spam)
Corréu electrénicu non desedu xenerdu con animu comercial.

E



#Restol@andoPelaRede

PRALLABRERU

Correutor ortograficu
Aplicacién informética qu’intenta verificar la ortografia d'un
documentu.

Cronoloxia
Llista del conteniu xeneradu por una persona usuaria, ordenau
de manera cronoldxica dende la creacién de la cuenta.

Cuenta
Perfil d'Internet al qu’una persona usuaria accede con un
nome d’usuariu y una clave.

Curiapantalles

Programa informaticu qu’amuesa iméxenes cuando nun
s'utiliza’l dispositivu. La so funcién ye orixinalmente a evitar
dafios na pantalla.

Cursiva
Tipu de lletra nel que los caracteres s'inclinen p’hacia la
derecha.

Cursor

Indicador visual de posicién, el mas conociu ye'l punteru del
ratdn, con forma de flecha.

Dar volume
Filtru que permite aplicar esta téunica a una imaxe.

Dar voz (soniu)
Xubir la intensida del soniu nun dispositivu o nun
periféricu.

Dase de baxa
Dexar de ser usuariu/a d'un serviciu.

Desbloquiar

Desactivar el bloquéu d'un dispositivu. de ‘desbloquia
reralizada Gsase como acurtiamientu de ‘desbloquiar la
pantalla del teléfonu movil".

Descargar
Baxar.

Descomprimir
Restaurar datos comprimios a la so forma orixinal.

Desinstalar
Eliminar dafechu’l hardware o'l software d'un sistema
informaticu.

Dexar de siguir
Dexar de tar soscrita una persona a |'activida d'un perfil.

Diapositiva Emoji
Calina de les paxines d’una presentacién creada con un Iconu emplegéu, dende un dispositivu moévil, en redes
programa de presentaciones. sociales y servicios de mensaxeria instantdnea pa representar

. - oxetos, simbolos, idees, sentimientos y emociones.
Dispositivu

Términu coloquial qu’engloba ordenadores de sobremesa,

" , S Emoticonu
portatiles, tabletes y teléfonos intelixentes.

Iconu emplegéu en redes sociales y servicios de mensaxeria

Dixitalizar instantdnea pa representar sentimientos y emociones.

Convertir un conteniu, documentu, semeya, etc. en dixital.

Enllaz
Dominiu Testu o gréficu nun documentu electrénicu que puede
Parte d'una direicién d'Internet qu‘identifica a una persona, activase pa mostrar otru documentu o desencadenar una
empresa o organizacion. aicion. Por estension, direccién URL.

EEEEE Enllazar

Interconeutar al traviés d'un enllaz.

E-book

Llib | o Entornu
loru electronicu. Conxuntu de condiciones que precisa un sistema informaticu
E-mail pa funcionar.

Corréu electronicu.
Entornu de rede social

Editor Espaciu onde les persones usuaries se comuniquen y
Programa que s'usa pa crear y modificar archivos, intercambien informacién nuna rede social.
especialmente de testu.

Equipu informaticu
Efeutu Conxuntu formau por distintos dispositivos electrénicos que
Tlpu de filtru que, afiadiu a imaxenes o videos, fai que perm]ten executar programes informaticos.
cambien d'aspeutu.

Equipu periféricu
Conxuntu de dispositivos que nun pertenecen al nucleu
fundamental del ordenador.

Escaner

Dispositivu que ‘llee’ y interioriza documentos pa convertilos
a un soporte dixital o qu’emplega la 6ptica pa detectar datos
imprentaos.

Escanéu
Aicién y efeutu d'escaniar.

Escaniar

Crear una copia dixital d'un documentu o una imaxe con
un escaner. // Pasar dalgo per un escaner pa detectar datos
imprentaos, como cédigos QR o de barres.

Escritoriu

La principal interfaz gréfica d'usuariu/a d'un sistema
operativu, que suel mostrar iconos, ventanes y fondos de
pantalla.

Esplorar
Navegar.

Esplorador
Navegador.

Espublizar
Compartir un mensaxe de manera publica al traviés d'una
rede social, d'un foru, d'un blogue, etc.

Estau

Funcién que permite compartir iméxenes, videos y archivos
GIF animaos en delles redes sociales, con fecha de caducida
de 24h dende la so publicacion.

Etiqueta

Marca sefialada por un signu d'almuhadina emplegada pa
etiquetar conteniu. Tamién ye'l nome del signu # cuando
s'usa como parte d'un hashtag.

Executar
Llevar alantre una instruccién nun programa informaticu.

FFFFF

Fake new
Noticia falsa.

Feedback
Rempuesta que recibe un usuariu/a per parte del restu
de la comunida en redes sociales.

Filtru
Efeutu afadiu a iméxenes o videos que cambien el
SO aspeutu.

Filu GIF
Serie de tuits publicaos por una mesma persona que Archivu resultante de codificar una imaxe nel formatu del
quieren afondar nuna argumentacion o contestualizar mesmu nome. Anguafio aplicau a cualquier videu curtiu
una informacién. ensin audiu y que, normalmente, se repite en bucle.
Firma dixital Googliar
Robla dixital. Buscar en Google.
Formatiar Geographic Position System (GPS)
Preparar un mediu d’almacenamientu pal so usu, esborrando  Cualesquier sistema que permita a un receptor mévil
cualesquier datu esistente. determinar la so posicion exauta a partir de sefiales recibies
per satélite.
Formatu
Tipu d'archivu. Grupu
Paxina que creen y alministren una o delles persones en
Foru redes sociales sobre un tema determinau qu’interesa al
Sitiu web onde les persones usuaries pueden publicar restu de componentes del mesmu.
mensaxes sobre Un o dellos temes d'alderique.
Gustame
bGG666 Opcién que permite sofitar con un iconu determinéu la

publicacién d'un conteniu en redes sociales.

Galeria
Coleicién navegable d'iméaxenes.

Geek

Espertu/a nun campu téunicu, sobre manera nel de la
informatica.

a3

Hacker

Persona esperta en programar y resolver problemes con un
ordenador. Tamién la qu'utiliza un ordenador p’acceder a
datos ensin autorizacién o pa efeutuar ataques maliciosos.

Hackiar

Facer cambeos nun programa informéticu p‘alteriar el so
funcionamientu y, de manera xenérica, facer una xera de
programacion dificil.

Hardware

Parte d'un ordenador o d'un sistema electrénicu que ye
fixa y nun puede alteriase ensin sustituyila o modificala
fisicamente.

Hashtag
Etiqueta.

Hater
Odiador/a.

Historia

Coleicion cronoléxica d'iméaxenes o videos curtios publicaos
por una persona nuna aplicacién o sitiu web que suel tar
disponible namas un periodu curtiu de tiempu.

ey =

Historial
Rexistru d’eventos anteriores del usuariu/a, especialmente de

les péxines web visitaes nun navegador y de los movimientos
d'una aplicacion.

lconu

Imaxe pequefia qu'apaez na pantalla d'un dispositivu y
ayuda al usuariu/a a navegar pelos diferentes archivos,
carpetes y programes d’un sistema operativu.

Impautu
Influyencia significativa o fuerte d'un conteniu o un perfil de
dalguna rede social.

Importar
Cargar un archivu nuna aplicacién informatica dende otra
version o sistema.

Imprentadora
Dispositivu, xeneralmente venceyau a un ordenador, usau pa
facer copies de testu o d'iméaxenes en papel.

Imprentacién 3D
Téunica cola que se producen oxetos tridimensionales a
partir d'un disefiu dixital.

Imprentadora 3D Intelixencia artificial

Dispositivu que produz oxetos tridimensionales a partir d'un Rama de la informatica que s’ocupa de reproducir o imitar

disefiu dixital. la intelixencia, el conocimientu y el pensamientu del ser
humanu nos programes informéticos.

Imprentar

Tresferir un testu, imaxe o disefiu a una superficie material Interactivu, -a, -o

per aciu d'una imprentadora. Que permite una retroalimentacion ente la maquina 'y
I'usuariu/a.

Impresién 3D

Imprentacién 3D. Interaicion
Conversacién o activida ente persones usuaries d'Internet o

Impresora 3D d'una rede social.

Imprentadora 3D.
Interlliniau

Inalambricy, -a, -0 Espaciu ente llinies de testu socesives.
Ensin cables.
Internauta
Influyente (influencer) Persona usuaria d'Internet o de cualesquier otra rede
. . . . . informética.
Persona que ye quien a influyir nel consumu, I'estilu de vida
o les preferencies politiques de la so audiencia cola creacién
Intranet

de contenios nes redes sociales. . e o .
Rede informética disefiada y desarrollada pal usu internu

. d’una organizacion.
Infografia g

Representacion visual d'una informacién.

Instalar
Coneutar, configurar o preparar dalgo pal so usu.

a5

Joystick

Dispositivu mecanicu emplegéu pa xugar a videoxuegos,
consistente nuna empufiadura montada sobre una base que
suel tener Un o dellos botones.

LLLee

Llamada perdida
Llamada telefénica non respondida.

Llendador, -ora
Moderador, -ora.

Llinglieta
Pestafia.

Llista de corréu

Conxuntu de nomes y direiciones usaos por una persona

0 una organizacién pa unviar correos a dellos destinatarios/es
al tiempu.

Llista de reproduccién

Llista d'archivos d'audiu y videu que se reproducen nuna
secuencia determinada, secuencial o ensin orde concretu
(n"aleatorio).

26

Mandu
Dispositivu uséu pa facer funcionar un aparatu (como un
televisor o una consola) a una distancia curtia.

Meme
Imaxe, videu o testu, davezu humoristicu, disefidu pa que
s'esparda per Internet |'archivu orixinal o con modificaciones.

Mencién
Aicion y efeutu de nomar o citar a daquién en redes sociales.

Mensaxe de testu
Mensaxe alfanumbéricu curtiu unvidu ente teléfonos moviles.

Mensaxe de voz
Mensaxe qu’un emisor/a tresmite al receutor/a per mediu de
la voz.

Mensaxeria instantanea
Serviciu que permite intercambiar mensaxes escritos con otra
persona en tiempu real.

Mensaxe direutu
Mensaxe privau unvidu per redes sociales y que namas pue
ver la persona a la que-y llega.

Micromecenalgu (crowdfunding) Multiplataforma
Financiacion per parte de munches persones qu’axunten el Con carauteristiques adecuaes pa usar en diferentes
so dineru pa llograr un oxetivu comun al traviés d'Internet. plataformes informatiques.
Minimizar Multixera
Facer qu’una ventana desapaeza del drea de visualizacion o Dispositivu que puede facer més d’'una cosa al empar.

amenorgala ensin llegar a zarrala.
Muriu, muria

Monederu electrénicu Espaciu nuna rede social onde la persona usuaria comparte
Almacén de datos electrénicos pal dineru electrénicu d’'un/a contenios colos sos contautos y estos pueden dexar
veceru/a. comentarios.

Monetizar Muriu o muria de pagu

Facer qu’un conteniu o activida n’Internet xenere beneficios Programa qu’impide usar un sitiu web a aquelles persones
econdémicos. que nun pagaren una soscripcion.

Monitor n nnnn

Dispositivu con una pantalla na que se pueden amosar

allabres o iméxenes. A
P N’abierto

Conteniu que se receiciona llibremente, ensin codificacion

Mou avién } .
nin pagu previu.

Funcién d'un dispositivu electrénicu qu'impide qu’esti se

coneute a Internet cuando se viaxa n'avién.
Navegador

. Programa informaticu que permite lleer informacién na Rede.
Mou nocherniegu

Tipu de visualizacién nun dispositivu qu’emplega un fondu
prietu o escuru y testu mas claru. Ta pensau pa que se vea
meyor pela nueche.

Navegar pela rede
Buscar informacién n’Internet.

wran

Negrina

Tipografia més escura y con trazu més gruesu de lo normal
que s'usa pa enfatizar una pallabra o una parte determinada
d'un testu.

Nomatu
Nome falsu pol que se conoz a una persona usuaria.

Noticia falsa

Historia falsa qu'aparenta ser una noticia, espardida davezu
na Rede o en medios de comunicacion col oxetivu de manipuliar
opiniones politiques o simplemente como broma.

Notificacién

Avisu unvidu automaticamente al dispositivu electrénicu
d’una persona usuaria, rellacionau cola so activida nuna
aplicacion o paxina web determinada.

00000

Obsolescencia programada

Planificacion o disefiu d'un productu col oxetivu de que
quede obsoletu o nun funcione depués d’'un periodu
determinau.

Odiador, -a

Persona qu’espresa un odiu particular o xeneralizau en
redes sociales escontra otra persona, coleutivu, empresa,
causa, etc.

Pantalla tactil
Dispositivu que permite a la persona usuaria interactuar
tocando la pantalla.

Perfil

Paxina o campu especificu nel que les persones usuaries
pueden apurrir informacién personal nun programa
determindu o nun sitiu d'Internet.

Periféricu

Dispositivu electrénicu que ta fuera de la unidé del sistema
del ordenador; sicasi, I'ordenador Usalu y ta coneutau a él
(como una imprentadora o un escéner).

Pestaiia
Elementu de control gréficu que permite contener dellos
documentos o péxines nuna sola ventana.

Pixel
Caun de los puntos pequefos que componen la
representacion d'una imaxe na memoria d'un ordenador.

Pixelar

Dividir una imaxe en pixeles, o amosar una imaxe en pixeles.
// Tresformar una imaxe en pixeles grandes pa tapecer una
identida.

Plataforma
Sistema informéaticu emplegéau pa dar servicios a los y les
veceros/es.

Podcast

Programa produciu de manera regular, ofreciu al traviés
d’Internet nun formatu disefidu pa la so reproduccién
n'ordenadores o dispositivos portatiles (como nun teléfonu
movil).

Portal

Sitiu o paxina n’Internet que permite a les persones,
especialmente a un grupu de persones interesaes nun tema
concretu, consiguir informacién Gtil y atopar otros sitios web
venceyaos.

Post
Mensaxe.

Previsualizar
Ver y comprobar un documentu, imaxe o videu enantes de la
so produccién final.

Procesador de testos

Programa que permite a la persona usuaria editar el conteniu
d'un archivu de testu, de manera interactiva y con rempuesta
visual nel intre.

Programa
Aplicacién de software o conxuntu d'aplicaciones disefiaes
pa facer una xera especifica.

Puxarra
Cualquier conteniu electrénicu non desedu y xeneréu con
animu comercial.

ATn]nfn]n)

Quioscu interactivu

Terminal d’ordenador con hardware y software especializaos
que da accesu a informacién y aplicaciones pa la
comunicacién, el comerciu, |'entretenimientu o la educacién.

RRRRR

Ratén
Dispositivu que se desplaza per una superficie plana pa
mover el punteru nuna pantalla.

Realida aumentada
Fusion en tiempu real d'una vista del entornu sobre una
imaxe dixital.

Realida virtual

Teunoloxia informatica que simula un entornu real o
imaxinariu pa que la persona usuaria pueda interactuar con
él como si tuviera fisicamente presente.

wras

Reaniciar
Facer que’l dispositivu s'apague dafechu y vuelva prender
ensin necesidd de calcar el botén d’encendiu.

Rede social
Serviciu que permite a les persones usuaries xestionar una
rede d'amistaes o contautos n’Internet.

Redireicion
Procesu automatizau de llevar a una persona usuaria a un

llugar distintu del seleicionau dientro de la Rede.

Repostiar
Volver a escribir y publicar un post o mensaxe n’Internet.

Reproducir
Facer que se vea y/o se sienta un conteniu per aciu d'un

reproductor.

Reproductor
Aparatu que s'usa pa tener accesu a testu, imaxe o soniu.

Restolador
Navegador.

Restolar pela rede
Navegar pela rede.

Retrocompatibilida
Teunoloxia que permite executar un sistema méas antiguu.

Retuitiar
Volver a publicar el mensaxe d'otra cuenta na plataforma
Twitter, pa da-y mas visibilida.

Sssss

Salvapantalles
Curiapantalles.

Sesién

Periodu de tiempu que ta coneutada la persona usuaria
a una rede informética, a un sistema operativu 0 a una
aplicacion.

Siguidor, -a
Persona que sigue les publicaciones d’otra cuenta en redes
sociales.

Silenciar

Opcidn de les redes sociales y servicios de mensaxeria que
permite dexar de ver les publicaciones d'una cuenta o dexar
de recibir les sos notificaciones.

Sincronizar
Facer qu’un conxuntu d'archivos, datos o configuraciones
nun dispositivu seya talamente’l mesmu que n’otru.

Sitiu web

Conxuntu de péaxines web interconeutaes que suelen ser
accesibles dende la mesma URL base y que tan agospiaes
nel mesmu sirvidor.

Smartphone
Teléfonu intelixente.

Sofitu téunicu
Serviciu que proporciona asistencia teunolédxica col oxetivu
d'ayudar a la persona usuaria con un problema especificu.

Software llibre
Software que se puede copiar, redistribuyir y camudar
llibremente.

Spam
Puxarra.

Streamer

Persona que tresmite conteniu dende’l so ordenador
(especialmente parties de videoxuegos) a una audiencia en
[linia, en direuto.

Streaming
Tresmision d'audiu o videu o receicién o reproduccién d'esos
datos ensin almacenalos primero.

Subir
Xubir.

TTTTT

Tableta
Dispositivu electrénicu portatil con funciones d'ordenador,
conexon a Internet y pantalla tactil.

Teclau
Periféricu o componente d'un dispositivu que permite
introducir érdenes, datos y carauteres.

Teclau predictivu

Funcién que permite a un dispositivu moévil o a un motor de
busca predicir y suxerir pallabres a la persona usuaria segin
la so activida.

Telematicu, -a, -0
Qu'emplega téuniques y servicios de la informatica y les
telecomunicaciones.

Tendencia (trending topic)
Tema sobre’l que maés se fala, nun momentu determinéu, en
redes sociales.

Tiktoker
Persona que crea conteniu audiovisual de manera regular na
plataforma Tik Tok.

Timeline
Cronoloxia.

Tipografia
Tipu de lletra que se puede escoyer al facer un disefiu o al
escribir un testu.

Traductor automaticu
Software que traduz un testu d'una a llingua a otra.

Trol

Persona que publica mensaxes na rede col oxetivu de
provocar, fadiar y, a la fin, buscar controversia por puru
entretenimientu.

Troliar
Publicar mensaxes na rede col oxetivu de provocar, fadiary,
la fin, buscar controversia por puru entretenimientu.

Q

Tuit
Mensaxe publicdu en Twitter.
32 ¥

Tuiteru, -a
Persona qu’escribe tuits.

Tuitiar
Publicar un mensaxe en Twitter.

Tutorial
Programa de deprendizaxe, manual d'usu o guia prautica de
dalguna materia.

Uuuuu

Usabilida
Cualida de ser facil d'usar.

Usuariu, -a
Persona qu'utiliza una aplicacion o una infraestructura
informética.

Uuuuu

Versién
Nivel de desarrollu y actualizacién d'un programa
informaticu.

Videoconferencia
Xunta na que les persones participantes se comuniquen per
audiu y videu al traviés d'una rede de telecomunicaciones.

Videoconsola
Consola.

Videollamada
Llamada telefénica acompanada d'imaxe de videu.

Vinculu
Enllaz.

Viral
Conteniu que s’esparde con rapidez per Internet.

Virus
Programa disefidu pa causar dafiu nun dispositivu o p‘alteriar
el so funcionamientu.

Vista previa
Opcidn que permite ver una produccién dixital enantes de
publicar la versién final.

Visualizacién
Visita a un conteniu dixital.

Vlog
Videu blog o videu blogue.

Voltiar
Procesu pol que se crea una copia invertida d'una imaxe
acordies cola exa horizontal o vertical.

Webgrafia
Llistdu o conxuntu de webs que se rellacionen con dalguna
materia o que s'usen nuna obra o trabayu determindu.

Wi-Fi

Teunoloxia que permite la conexén inalédmbrica de
dispositivos y equipos que tan nuna rede.

Wiki

Sitiu web que permite a cualquier persona usuaria participar
na redaicién del so conteniu.

Wikipedista
Persona qu’escribe, edita o traduz articulos na Wikipedia.

HUKKK

Xeolocalizacién
Aicién y efeutu de xeolocalizar.

Xeolocalizar
Determinar la posicién xeogréfica d'un dispositivu.

Xubir
Copiar informacién d'un dispositivu a un ordenador remotu
o sirvidor, principalmente al traviés d'Internet.
w33

Youtuber
Persona que crea conteniu audiovisual de manera regular na
plataforma YouTube.

22222

Zarrar sesion
Aicién cola que la persona usuaria da por acabau I'usu d'un
sistema o serviciu.

Zoom

Efeutu qu’avera o allonxa un puntu concretu d'una imaxe
(na industria de la impresién y la composicién).

RECURSOS

Darréu preséntase un llistau de recursos disponibles nasturianu y

de baldre ninternet y que pueden ser utiles a tou tipu dusuarios o
usuaries teniendo en cuenta los distintos niveles de conocimientu

y les preferencies de cada persona.

©

AdAway

Ye una aplicacion moévil de bloquéu d'anuncios
gratuita y de cédigu abiertu pal sistema operativu
movil Android.

AFWall+
Ye un tornafueos p’Android.

©

andOTP
Ye una aplicacién que permite xenerar claves d’'un
solu usu.

@,

AntennaPod
Ye una aplicacion d'agregaciéon de podcasts

gratuita y de cédigu abiertu pal sistema operativu
Android.

Y,
0,240

Apertium

Apertium

Ye un sistema de traduccién automatica desarrollau
na Universida d'Alacant. Ye la base d'otros proyeutos
creaos con posterioridd, como Opentrad y I'Eslema.

&
L

N J

Aurora Store
Ye una tienda d'aplicaciones d'Android qu’ofrez
accesu n’asturianu al catdlogu de la Play Store.



politica llingiistica

Buscador de Toponimia de la Direccion Xeneral
de Politica Llingiiistica

Buscador de toponimia que permite facer busques
per conceyos, parroquies y localidaes, tanto nes
denomaciones oficializaes como nes anteriores.

Common Voice

Forma parte de la iniciativa de Mozilla pa ensefiar
a les maquines como falen en realida los seres
humanos. Anguafio la iniciativa n'asturianu ta
abierta y busca collaboradores.

i

Diccionariu

Version n'aplicacion movil del Diccionariu de
I’Academia de la Llingua Asturiana, el traductor
Eslema y I'OSLIN.

Elisa

Ye un reproductor de musica desarrolldu pola
comunida de KDE y creau col oxetivu d'ufrir un
reproductor simple, modernu y agradable d'usar.

El llibru pa lo mas piquifino de casa

Versién n'aplicacion moévil del llibrin del mesmu
nome pa rexistrar los avances de la nefia o del nefiu
(hasta agora déabase nel hospital, en papel, a les ]
families qu'acababen de tener un fidcaru).

.

Eslema

Ye un traductor automaticu, conxugador y
diccionariu desarrolladu a partir del motor de
traduccion Apertium y del Corpus Xeneral de la
Llingua Asturiana.

|

Forvo

Ye un sitiu web que permite acceder y reproducir
clips de soniu de pronunciacién en munches
llingties diferentes pa facilitar el deprendizaxe
d‘idiomes. Tien 2.400 pallabres n’asturianu.

E3

Gboard
Ye una aplicacién de tecldu virtual desarrollada por
Google p’Android y iOS.

N\
EMTUSA
g

Gijon Emtusa

Aplicacién con version n'asturianu que permite al
usuariu/a llevar alantre toles xestiones rellaciones
col serviciu y conocer y planificar los viaxes
n‘autobus urbanu per Xixén.

Glosbe

Glosbe

Ye un proyeutu comunitariu a la busca de crear
un diccionariu qu’entienda les mas de les llingles
posibles.

GNU Aspell

Ye un correutor ortogréficu de software llibre
disefidu pal sistema operativu GNU (el tercer
sistema operativu mas usadu depués de Microsoft
Windows y mac OS).

iK

KDE

Ye una comunida internacional que desarrolla
software llibre y produz, ente otres aplicaciones, un
entornu d'escritoriu disponible n'asturianu.



£
4 .0
KODI

Kodi

Ye un centru multimedia d'entretenimientu
pensau pal so visiondu en pantalles de televisién y
multiplataforma.

Kore
Ye un control remotu pa Kodi n’Android.

LT

L o 4

LanguageTool
Ye una estensién que permite la correicién
gramatical de testos n'asturianu.

LibreOffice
N

LibreOffice

Ye un paquete de software d'oficina llibre y de
baldre. Incldi un procesador de testu (Writer), un
editor de fueyes de calculu (Calc), un xestor de
presentaciones (Impress), un xestor de bases de
datos (Base), un editor de gréaficos vectoriales
(Draw) y un editor de férmules matematiques
(Math). Amas, tien un corrector n’asturianu
editable: SpellChecker. u

©

Mozilla Firefox

Ye un navegador web llibre y de baldre disponible
pa distintes plataformes. Anguafio ye'l segundu
navegador mas usau del mundu. Tien tamién
correutor ortograficu d'asturianu de la mano de
Softastur.

Minecraft

Ye un videoxuegu de construccién, de “mundu
abiertu” con més de 200 millones de copies
vendies y una media de 120 millones de xugadores
mensuales.

NewPipe

Ye una aplicacion llibre y de cédigu abiertu pa
reproduccién multimedia, conocida sobre too por
ser vecera de YouTube.

A.D.

e st

0 A.D.

Ye un videoxuegu d’estratexa, llibre, de baldre y de
cédigu abiertu, qu‘abarca’l periodu ente I'afiu

500 e.Cyl'afnu 1d.C.

OpenStreetMap

Ye un proyeutu collaborativu pa crear mapes
editables y llibres. Tien versién n'asturianu y
emplega la toponimia oficial d'Asturies.

Opentrad

Opentrad

Ye un serviciu de traduccién automaética basédu na
tresferencia sintautica, de cédigu abiertu y validu
pa, ente otres, toles llinglies oficiales del Estau,
amés del asturianu.

O

OsmAnd

Ye una aplicacién moévil pa visualizar mapes y usar
un serviciu de navegacién emplegando pa ello la
base de datos cartogréfica d'OpenStreetMap.



OSLIN-AST

Ye un flexonador de pallabres, conxugador de
verbos y diccionariu inversu (o de terminaciones) de
la llingua asturiana.

O

Shelter
Ye una aplicacién que permite aisllar aplicaciones
dientro de la carauteristica «Perfil de Trabayu»

d'Android.

Softastur

Softastur ye una asociacién ensin dnimu
d'arrequicimientu que, dende 2003, fomenta |'usu
del software llibre y traduz al asturianu distintes
ferramientes de nueves teunoloxies.

StreetComplete

Ye una aplicacién que, de manera gamificada,
permite afader informacién d'interés al mapa
d'OpenStreetMap. Amas de poder amestar nomes
de cais n'asturianu, podemos emplegala na nuestra
llingua si tenemos el mévil configurdu nesti idioma.

€, i

SwiftKey
Ye un tecldu virtual p’Android y iOS, mesmo pa
teléfonos intelixentes que pa tabletes.

O

Telegram

Ye una de les plataformes de mensaxeria
instantanea, unviu d'archivos y VOIP mas usaes del
mundu.

" ubuntu
I Ubuntu

He -

Ye un sistema operativu de software llibre y cédigu
abiertu.

Wikcionariu

El diccionariu llibre en 174 llingUes. Esti ye un
proyeutu collaborativu pa facer un diccionariu
multillingtie de baldre en cada llingua, con
significaos, etimoloxies, pronunciaciones y cites.

WIKIDATA

Wikidata

Ye la mayor base de datos llibre y tien como
oxetivu proporcionar una fonte comun
d’informacién baxo una llicencia de dominiu
publicu que pueda usar cualesquier persona o
coleutivu.

\\%

Wikipedia

Ye una enciclopedia llibre, multillingle y
collaborativa que ta ente les seis paxines mas
visitaes d'Internet. L'asturianu, con edicién propia
dende 2004, ye una de les més de 300 llingles
disponibles y tien ya mas de 120.000 articulos.

Xonotic

Ye un videoxuegu d'aicién en primer persona, llibre
y de baldre.

XxGn

do ol

Xixén de Novela

Aplicacion de la Oficina de Normalizacion
Llinglistica de Xixén pa dar a conocer llugares
de la ciuda al traviés de distintos rellatos de la
lliteratura asturiana.

